
Бахмал қадимдан чорвадорлар  макони, барака манбаи 
ҳисобланган. Бугун ҳам шундай. Молбозорга киринг, зотдор си-
гирлару наслли қўчқорларни кўриб ўзингиз бунга амин бўласиз. 
Гурунгларга қулоқ тутиб сезасизки, ветврачлар ҳаловатдан кеч-
ган, хонадонбай ишлаяпти. Туман ветеринария ва чорвачиликни 
ривожлантириш бўлими бошлиғи  Аброр Тожиевнинг сўзларига 
қараганда, туманда жами  174 534 бош йирик шохли, 330 189 
бош майда шохли моллар ва 21564 бош ит ва мушуклар мавжуд.  
Кўпкарида тилга тушган тулпорлару аҳоли фаровонлигини таъ-
минлашга муносиб ҳисса қўшаётган паррандалар бош сони ҳам 
кўпайиб бормоқда. Муҳими, аҳолининг катта қисми  шу тармоқ 
орқали даромад топаяпти. Ветврачлар эса ҳайвонларда учрай-
диган турли хасталикларни камайтиришга, касалликларнинг 
олдини олишга астойдил интилмоқда. Бу борадаги тарғиботу 
ташвиқот ишлари ҳам авж паллага кирган. Маҳалла фаоллари, 
мактабу боғчалардаги ходимлар ҳам  эпизоотик барқарорликни 
таъминлашга ҳисса қўшаётир. Чунки чор ва ҳайвони касалликка 
учраса, бу иллат унинг эгасига ҳам юқиши, шу орқали оилага, 
жамиятга катта муаммо туғдириши мумкин.  

– 5 та гуруҳга бирлашган 28 нафар мутахассис эрта 
тонгданоқ  қишлоқма қишлоқ юриб ҳайвонларни хавф ли 
касалликларга қарши эмлаб чиқяпти. Шу орқали сигир ва 
ғунажинларни сунъий уруғлантириш, ҳисобга олиш, уй даф-
тарларига керакли белгиларни қўйиш вазифалари ҳам уддалан-
япти, – дейди Аброр Тожиев. – Аҳолидан тушаётган ҳар бир 
мурожаат шу куннинг ўзидаёқ ўрганилиб керакли чоралар 
кўриляпти. Бундан ташқари, эмлаш тадбири қатори молхона-
ларни дизенфекция қилиш ҳам йўлга қўйилган. Фермерлару 
аҳолининг ўзи ҳам бу ишга бош-қош. Чунки молхонага кимё-
вий ишлов бериш кўзга кўринадиган ҳашаротлар қатори микро-
организмларни ҳам буткул йўқотади-да. Шу ўринда Аслиддин 
Содиқов, Эшмурод Иноғомов, Хуршид Қаршиев ва Алишер 
Тошбеков сингари мутахассисларга раҳмат айтмоқчиман, улар 
зиммасига юкланган вазифани сифатли бажармоқда. 

Тўйимли озуқасиз чорва маҳсулдорлигини таъминлаб 
бўлмайди. Буни яхши англаган бахмалликлар ўтган йил 160 
минг тонна дағал хашак, 40 минг 623 тонна ширали озуқа тай-
ёрлашди. Бунинг натижасида  40 276 тонна гўшт, 137 805 тон-
на сут ишлаб чиқарилди. Жорий йилда эса туман ҳокими Азиз 

ЖОНКУЯРЛИК — ҲАЛОВАТДАН КЕЧМОҚ ДЕМАК

Мамарасулович Эргашев 
раҳбарлигида  41 580 
тонна гўшт, 141 277 тон-
на сут тайёрлаш мақсад 
қилинган. Ана шу сабаб-
ли ветеринария ходим-
лари ҳаловатдан кечган, 
хонадонбай юришмоқда.  
Яна бир рақам. Ўтган йил 
туман бўйича 15 минг 
бошдан ортиқ сигир ва 
ғунажинлар  Тошкентда-
ги наслчилик маркази-
дан келтирилган зотдор 
буқа уруғлари билан сунъий уруғлантирилган эди. Бу йилги 
кўрсаткич 16 мингдан ошади. Чунки шунга талаб ва эҳтиёж бор.  

Аброр Тожиевнинг таъкидлашича, Гулбулоқ, Ўсмат, Тон-
готар, Боғишамол  ветеринария участкалари осеменаторлари 
Жамшид Қўшбоқов, Хумоюн Баратов, Лочин Мамараҳимов, 
Шерзод Абдухолиқовлар  сунъий уруғлантириш ишларида 
фаол бўлиб, юқори натижага эришмоқда. Қисқа фурсатда  Бах-
малдаги ўнлаб хонадонларда  сигирлар эгиз ва соғлом бузоқлар 
туғди. Шу боис бахмалликлар  осеменатор қатори зотдор буқа 
уруғларини етказиб бераётган пойтахтдаги наслчилик маркази 
директори Олимжон Маматқулов бошлиқ жамоадаги ҳар бир 
кишининг  отасига раҳмат, барака топишсин, демоқда. Дарвоқе,  
фидойи олим ва ташаббускор раҳбар  Олимжон Маматқулов  
Бахмал фарзанди — ёшларнинг меҳрибон устози.  

Мақола ёзиш асносида Халқ депутатлари туман кенгаши 
раиси Бахтиёр Омонов билан қўнғироқлашдик. Унинг айти-
шича, депутатлар туман ҳокимининг ветеринария хизмати 
учун 100 млн. сўм ажратиш тўғрисидаги қарорини бир овоздан 
қўллаб-қувватлашган. Шу тариқа 11 дона дьюар идиши 20 дона 
термосумкалар харид қилиниб, ветврачларга берилди. Иш са-
марадорлиги ва назорат билан шуғулланаётган Тохир Маматов 
ва Икром Иброхимов сингари тажрибали мутахассисларнинг 
эътироф этишича, бу ҳам туманда чорвачиликни янада ривож-
лантиришга туртки беради. 

Сирожиддин

Ветучастка мудирининг ўз асбоб-ускуналарини 
сақ лай диган, чарчаган чоғида тинчгина дам оладиган, 
баъзан бажарилган ишларни компьютер миясига кири-
тиб, хотиржам ишлайдиган хонаси борми? Бу саволга 
Пайариқда илгари жавоб йўқ эди, эндиликда эса  “ҳа”. 

Вилоят ҳокими ташаббуси билан маҳаллий ғазнадан 
пул ажратилдию тумандаги Халқобод, Пахтакор, 
Дарвишиқ, Ирис қозоқ ва Эргаш ўғли ветучасткаларига 
махсус жиҳозланган  контейнерлар ўрнатилди.  Ветврач-
нинг телефони, иш вақти контейнернинг “қоқ бели”га 
ёзиб қўйилди ҳам. Аслида, иш вақтини кўрсатмаса ҳам 
бўларди. Чунки ўз касбини яхши кўрган ва даромаддан 
қуруқ қолишни истамаган мутахассис учун вақтнинг че-
гараси йўқ, тун ярмида қўнғироқ қилинг у “Лаббай, ях-
шимисиз” дейди. Ал-Бухорий ветучастка мудири Шерали 
Хўжамуродов қатори  Жавоҳир Тошмуродов, Ўткир Али-
мов, Аслиддин Примқулов сингари ветврачлар борки, 
улар эпизоотик тадбирларда ҳам, жамоат ишларида ҳам 
фаол.  Мухтожларга кўмакдош бўлишу ҳожатбарорликда 
ҳам улар оталаридан ортда қолмаяпти. Буни туман ве-

теринария ва чорвачиликни ривожлантириш бўлими 
бошлиғи  Фазлиддин Мухторов алоҳида таъкидлади. Яна 
бошлиқнинг айтишича, айни чоғда туманда  104 минг 
бош йирик,124 минг бош майда шохли моллар, 1682 бош 
отлар ва 596 минг бошдан ортиқ паррандалар парвариш  
қилинмоқда.  Жорий йилда 18,1 минг тонна гўшт, 152 
минг тонна сут, 80 млн дона тухум, 3 минг тоннага яқин 
балиқ ва 365 тонна асал етиштириш режалаштирилган.  
Ана шу боис туман ҳокими ташаббуси билан  4 та (23 
миллиард сўм)  лойиҳани амалга ошириш кўзда тутилган. 
Масалан, “Саидҳамидовлар чорваси”  фермер хўжалиги 
150 бош,  “Кўкдала замини агро дала” фермер хўжалиги 
100 бош наслли чорва ҳайвонларини четдан импорт 
қилади. Пайариқлик тадбиркорлардан бири хориждан 
10 минг бош наслли товуқлар келтиришни кўзлаяпти. 
Шунинг ўзи 3 миллиард сўм демакдир. «Вали парранда» 
ва «Сутелло»  фермер хўжаликлари сутни қайта ишлаш 
ва пишлоқ ишлаб чиқариш учун замонавий технология-

ларни келтириб ишга туширишни кўзламоқда. Бундан 
ташқари, 5 та махсус жиҳозланган контейнер, 20 та мах-
сус термосумкалар харид қилинди. Айни чоғда 65 нафар 
ветеринария мутахассислари эмлаш тадбирлари билан 
банд.  Фермерлару аҳоли ихтиёридаги бирорта ҳайвон 
эътибордан четда эмас. Шунингдек, тумандаги 99 мак-
таб, 42 та мактабгача таълим  ва 65 МФЙларда эпизоотик 
тадбирлар билан боғлиқ тушунтириш ишлари узлуксиз 
йўлга қўйилган. 

– Идентификация жараёни, сигир ва ғунажинларни 
сунъий уруғлантириш масаласи ҳам диққат-эъти бори-
мизда, – дейди Фазлиддин Мухторов. – Шу кунга қадар 
33 та сунъий уруғлантириш пунктлари орқали жами  9522 
бош сигир ва ғунажинлар сунъий уруғлантирилди. Насиб 
этса, улардан соғлом ва бақувват бузоқлар туғилса, бу 
ҳам аҳоли фаровонлигини янада оширади. 

Севинч Эргашева

ФИДОЙИЛИК

ПАЙАРИҚДА ШУНДАЙ ОДАМЛАР БОР

Касбилик  ветеринария мутахассиси Нилуфар Сайфуллаева  юраги-
нинг бир парчаси — борлиғию қувончи саналган қизи Барнохоннинг спорт 
соҳасидаги ҳар ютуғидан ҳаяжонга тушади. “Аллоҳга шукр, меҳнат ларим 
ҳавога учмади, харакатларим, дуоларим кутганимдан кўра юқори натижа 
бераётир”, дейди. Рости ҳам шу — Нилуфар спортга ёшлигидан қизиққан, 
орзулари бир олам эди, аммо шароит ҳам, маблағ ҳам ўша маҳаллар етиш-
мади. Ёлғиз қизи билан қолган кунлари эса 
ўзига таскин берди, Аллоҳдан мадад сўради: 
“Дунёни лол қолдирадиган спортчи бўлсин, 
қизим” дея  кўзида ёши билан тилак қилди. 

Не ажабки, бунга фаришталар омин, дедию, бугун натижаси яққол намоён бўлмоқда. Бар-
но гоҳ Европада, гоҳ Осиёда нуфузли мусобақаларда ғолиблик шоҳсупасига кўтарилиб 
Ўзбекистон байроғини баландларда ҳилпирашига, давлатимиз мадҳияси янграшига 
эришмоқда. Бир сўз билан айтганда, офарин.

Эслатиб ўтамиз, Касби туманидаги Дўстлик маҳал ласида туғилиб вояга етган спорт-
чи қиз Барнохон САЙФУЛЛАЕВА Ўзбекистон енгил атлетика федерацияси  фаоли,  Осиё-
нинг 4 карра чемпиони, 7 карра халқаро мусобақалар ғолиби, Ислом Бирдамлик ўйинлари 
олтин медал соҳибаси. Ўтган йил у Хитой давлатининг Сания шаҳрида ўтказилган 
Соҳилбўйи  Осиё ўйинларида иштирок этиб, олтин медални қўлга киритди. Айни чоғда 
Барнохон Сайфуллаева халқаро спорт устаси мақомига эга, миллий терма жамоа аъзосидир. Энг муҳими, унинг онаси 
захматли касб эгаси — ветеринария ходими, Касби деҳқон бозоридаги ВСЭЛда лаборант. Биз  Ўзбекистон байроғини 
дунё миқёсида баланд кўтариб тенгдошларига ўрнак бўлаётган спортчи қизга омадлар тилаган ҳолда, унинг онаси 
Нилуфар Сайфуллаевага бир олам қувончу саломатлик тилаймиз. Юртимизда фидойи ёшлар сафи янада кўпаяверсин! 

ФАХР

СЕНГА КЎЗ ТЕГМАСИН, ҚИЗИМ 

40 йил. Шунча йилдан кейин қайта жонланган 
ҳаяжон – талабаликнинг ширин дамлари, бирин-
чи имтиҳон, биринчи севги,  хотирани оловлатган 
дақиқалар. 

Самарқанд давлат ветеринария медицинаси, 
чор вачилик ва биотехнологиялар университетида  
рес публикамизнинг турли чеккаларидан келган Ни-
зом Абдуллаев, Роман Мақсудов, Жозил Ҳотамов, 
Мусо Камолов ва яна кўплаб ветврачлик ортидан 

Абдунаби Алиқулов

қадр топган, эл ҳурматини қозонган кишилар бир-
бирига қулоч очди. Самарқанд қишлоқ хўжалик 
инс титутидаги (бугунги университет) ветфак ауди-
ториялари собиқ талабаларни бир муддат ўз баҳрига 
олди.

Эътироф этмоқ керак, мана шу йиллар ичида юр-
тимизнинг бошқа гўшалари қатори Самарқанд яна-
да гўзаллашди, мазкур илм маскани ҳам. Институт 
росмана университетга айланди. Унинг талабалари 
дунёнинг кўплаб давлатларида меҳнат қилишмоқда. 
Олимларнинг изланишлари, илмий кашфиётлари  
чет элларда тилга тушган. Бу ўзгаришларни кўриб. 
эшитиб собиқ курсдошлар беҳад қувонди. Ширин 
хотиралар  қайта ва қайта  жонланди. 

40 йиллик қадрдонлар Имом ал-Бухорий маж-
муасини зиёрат қилишди. Қуръону карим оятлари 
тиловат қилинди, шу кунларга етмаган устозлару 
курсдошлар ёдга олинди. Самимий гурунг бир пиё-
ла чой устида  узоқ давом этди. Биз эса уларга узоқ 
умр ва соғлик саломатлик тиладик. 

– Яхшиликнинг хосияти беқиёс. Буни юзи-
дан нур балқиб турган дўстлар билан дийдорлаш-
ганда юракдан ҳис этдим. Илоҳим, барчаси омон 
бўлишсин,  соҳамиз эса янада ривож топсин, – дей-
ди Низомжон Абдуллаев. 

ҚАДРДОНЛАР УЧРАШУВИ

– Чорвани кўпайтириш, ветеринария хизмати сифатини 
яхшилаш, ёшларни шу соҳага қизиқтириш, ҳайвонларни ка-
салликка чалинтирмасдан наслчиликни такомиллаштириш ва 
бунинг натижасида аҳоли даромадини ошириш шунчаки оддий 
иш эмас. Буни бутун жамоа миз билан амалга оширишга харакат 
қиляпмиз, – дейди Зарбдор туман ветеринария ва чорвачилик-
ни ривожлантириш бўлими бошлиғи Жаҳонгир  Эгамқулов. – 
туманимиз ҳокими  Тошпўлатов Бекзод Турғуновичга раҳмат, 
мутахассислар меҳнати қадрига етиб соҳани моддий-техник 
жиҳатдан қўллаб-қувватлашга ҳаракат қиляпти. Туман кенга-
ши депутатлари ҳам фермерлар ва аҳоли қарамоғидаги чорва 
бош сонини кўпайтиришга эътибор қаратган. Бирорта мажлис 
ё аҳоли билан учрашув йўқки, чорвачилик муаммолари тил-
га олинмаган, одамларнинг мурожаати назарда четда бўлсин. 
Мутасаддилар фермерлар ихтиёридаги ер майдонларини 
таҳлилдан ўтказиб чиқишди. Шунга кўра, озуқа экинлари бору 
шунга яраша моли кам бўлган мулкдорларга зудлик билан чор-
вани кўпайтириш борасида огоҳлантиришлар берилди.

Жаҳонгир Эгамқуловнинг таъкидлашича, бугун туман 
бўйича қорамоллар сони 71.2 минг бошдан ортиқ ва уларнинг 

ШИЖОАТ

БАРЧА ЮТУҚЛАР ЖОНКУЯРЛИК ОРТИДАН
90 фоизга яқини аҳоли қарамоғида. Қўй ва эчкичилик соҳасида 
ҳам шундай: 74 минг 300 бош жониворнинг  57 минг бошдан 
ортиғи аҳоли ихтиёрида. Бу ўз-ўзидан ўз ҳовлисида чорвачи-
лик маҳсулотлари етиштираётган кишиларни давлат йўли би-
лан қўллаб-қувватлаш лозимлигини англади. Бундан ташқари. 
паррандачилик ҳам туман иқтисодиётини мустаҳкамлайдиган 
тармоққа айланиб боряпти. Айни пайтда паррандалар сони 255 
минг бошдан ортиқ.

– Аллаёр Босимов, Файзибек Кўчаров, Баҳром Очилов, 
Икром Холмуродов  сингари ўз вазифасига сидқи дилдан ёнда-
шадиган, жонкуяр мутахассисларимиз тонг отмасданоқ одам-
лар орасида. Улар хонадонма-хона дон юриб ҳайвонларнинг 
ҳолатини назоратга олишган. Қайси ҳайвон қачон эмланган, 
қайси сигир қачон туғади, кимнинг моли касал, нега, иденти-
фикация, сунъий уруғлантириш борасида муаммо йўқми, бар-
часи ўз вақтида қайд этиб бориляпти. Ана шу сабабли тумани-
мизда эпизоотик барқарорлик таъминланган, – дейди Жаҳонгир 
Эгамқулов.

Зарбдор туманида ўз фаолияти билан бошқаларга ўрнак 
бўлаётган фермерлар  бор. Масалан, Сувон Эрматов раҳбарлик 
қилаётган “Ўткир полвон” фермер хўжалиги. Яқинда мазкур 
фермер  2,5 млрд сўм маблағ сарфлаб, бир йилда 1 минг 800 
тонна сутни қайта ишлаб берадиган корхонани ишга туширди. 
Айни пайтда бу ерда ветврачлар назорати остида 4 хил тур-
даги сут ва сут маҳсулотлари ишлаб чиқарилмоқда. Харидор 
кўплиги боис маҳсулотлар пештахтада қолиб кетмасдан тез 
сотилиб кетяпти. Бундан ташқари, мазкур фермер хўжалиги 
қисқа фурсат ичида 213 бош йирик шохли чорва ҳайвонларини 
келтириб, аҳолига тарқатди. Албатта, ўзаро шартномага кўра, 
нархини келишган ҳолда.

Шунингдек, туман ҳокими ташаббуси билан  Ойбек МФЙ 
ҳудудида умумий қиймати 200 млн. сўм бўлган сут қабул 
қилиш шохобчаси ҳамда “Шарқ Юлдузи” маҳалласида 234 млн. 
сўмлик яна битта ветеринария хизматларини кўрсатувчи ша-
хобчалар қуриб фойдаланишга топширилди.

– Туманимиз ҳудудида  24 та гўшт савдоси билан 
шуғулланувчи тадбиркорлар фаолият юритади. Уларнинг ҳар 
бири билан алоҳида суҳбатлар уюштирдик ва ҳайвонни фақат 
белгиланган жой – кушхонада ветврач кўригидан ўтказиб 
сўйиш лозимлигини тайинладик. Бундан ташқари, “Агромар-
каз” қошида ветклиника ва ветдорихона туну кун ишлаб туриб-
ди. 17 нафар малакали мутахассисларимиз эса 23 та маҳалла ра-
ислари ва фаоллари билан яқин хамкорликда ишлаяпти, – дейди 
Жаҳонгир Эгамқулов. – Асосий мақсад – аҳолини рози қилиш, 
муаммога йўл қўймасликдир.

Севинч Эргашева


